
Confarun: Eniann èl le grup dai Jogn d’Al Plan, sön enćiaria dla Ploania, co lascia dorteré 
le confarun ”Zinch”, bindebò en malester. Cösc comporta en gran cost (encër 9.000,00€). 
Al è gnü fat domandes de contribut a istituziuns publiches y privates, mo chisc ne bastarà 
nia da corì les spëises. La Ploania oress porchël damané y envié la comunité da contribuì 
con na spënora, co n’è sambën nia na oblianza. Vignönn po contribuì tla mosöra che al 
arata dërta. Les spënores po gnì fates te calogna, o sön önn de chisc cunć dla Ploania, 
con la causala ”Confarun”: Raiffeisen: IBAN IT49P 08010 58550 000305001765; Cassa 
dal Sparagn: IBAN IT74J 06045 58550 000000064000. Belo damperfora en iolan de cör!

Oraziun: Ai 7 de merz ales 15:00 èl sö Oies le Dé dla oraziun dles ëres. Tema: ”Rüsc d’ega 
tal desert”. La prozesciun pëia ia ales 14 da dlijia de Badia demez. Lassö saràl spo mëssa.

Curs: Le Sorvisc ai Jogn mët da jì en curs de preparaziun al maridé sö Oies, dal vëndres 
ai 28 de merz ales 20:00 ala domëgna ai 30 de merz dô marëna. Le curs è limité a 15 pêrs. 
Al è da s’anunzié pal Sorvisc ai Jogn Val Badia al 0474/523070, y paié ete 65,00€ a će 
(130,00€ a pêr) sön le cunt dal Sorvisc ai Jogn, IBAN IT22F 08010 58830 000304010353.

Iade/1: Le Sorvisc ai Jogn Val Badia mët da jì en iade a Straßburg, dai 8 ai 11 de mà, por 
jì a ti ćiaré al Parlamont Europeich, en gaujiun dles lîtes europeiches. Tó pert po jogn da 
18 a 30 agn. Al sarà en program enteressant y na esperionza particolara. Enformaziuns y 
prenotaziuns ćina ai 7 de merz pal Sorvisc ai Jogn Val Badia al nr. 0474/523070.

Iade/2: Porsones vëdoes y sores è enviades ala 46. encuntada diozejana, ai 16 de 
merz ales 9:30 tl’Academia Cusanus a Porsenù. Le bus pëia ia da Longega ales 7:45. 
Prenotaziuns ćina ai 12 de merz pla raprejentanta de paîsc o pa Hilda Sottara da San 
Martin al 0474/523133. Le iade è debann, la marëna costa 16,00€.

Carlascé: L’Aziënda d’Al Plan enviëia döta la comunité da gnì ala defilada da carlascé - en 
maschera o inće nia, en dédôlönesc ai 4 de merz. Chi dles mascheres s’encunta ales 2 
dômisdé te plaza dan la nodadoia. La defilada pëia spo ia ales 14:30 y roarà ćina te plaza. 
Enlò gnaràl premié les plü beles mascheres y al sarà por düć val’ da bëre y da sgolosé.

E-Mail: ploaniaalplan@gmail.com - Radio de Ploania: 93,00 MhZ
Telefônn y fax de calogna 0474/501006

Dal Vangelo dô San Matio, 6, 24 - 34
24Degügn ne po sorvì dui patruns; o che al ti 
arà le sënn a önn y ti orarà bun al ater, o che al 
tignarà da önn y desprijarà l’ater. I ne podëis nia 
sorvì entrami, Dio y le màmonn. 25Porchël ves 
diji: N’orede se crüzié por osta vita y ch’i ëise bën 
da mangé y gnanca por osc corp y ch’i ëise bën da 
se iestì. Ne n’è nia forsc la vita plü emportanta co 
le nudrimont y le corp plü co le iestimont?
Parora dal Signur. - Lalt a té, Gejù Crist!

Nia sorvì dui patruns: al tignarà da önn y desprijarà l’ater.

Enformaziuns y Comunicaziuns

Al mët man la Carsëma

De Carsëma junse ala sostanza. Por en tomp mes-
sunse se destaché  da val’ cossa, co determinëia tan 
gonot nosta vita. Por set edemes vëgneres motüdes sön 
na pert, por che ares pòi - dô cösc tomp de ”jiné” - endô 
ciafé na saù nea. Y nos sun lëdi por ći co cunta davëi.

Mënete pićé de me,
oh Dio, por töa
clemënza. Tol
demez mi fai, por 
töa misericordia.

Làemo nët 
da mia colpa,
y da mio pićé
purifichëiemo.

Damo, oh Dio,
en cör sonzier
y scìnchemo
en spirit nö, y de 
dörada. (Salm de Capiun)

La comunité d’Al Plan ti aoda
döt le bun, sanité y benedisciun ai geniturs
Manuel Kastlunger y Veronica Pedevilla

por la nasciüda de picio Matthias.




